
Chambre des Députés

¢ LE GOUVERNEMENT

DU GRAND-DUCHE DE LUXEMBOURG
Ministére de I'Energie et de
I’Aménagement du territoire

Département de I'énergie

Gemeinsam Antwert vum Minister fir Energie, Claude Turmes, a vun der Finanzministesch, Yuriko
Backes, op d’parlamentaresch Fro n°8072 vum 6. Juni 2023 vum éierewderten Deputéierte Fred

Keup iwwert “Taxe d'abonnement dans le cadre des énergies nucléaires”

1)

2)

Kann d’Regierung d’Transaktioun vun deem Subsid bestategen? Falls jo, kann d’Regierung
dann elaboréieren, wéi esou eng Entscheedung sech mat de restriktive Konditioune vun der
Taxe d’abonnement verdréit? Wéi motivéiert d’Regierung an deem Fall déi Decisioun,
d’Investissementer op Basis vun de Sektioune 4.26-4.31 vun der zitéierter EU-Legislatioun
weiderhin als net nohalteg anzestufen?

De Wirtschaftsministere bestategt, dass e Létzebuerger méttelstannegen Traditiounsbetrib an
deene leschten 3 Joer 2 Subventioune krut fir Fuerschungsprojeten ze énnerstétzen, déi am
Berdich vun Equipementer an Technologien, déi am Secteur vun der Sécherheet vun den
Industrieanlagen hir Uwennung fannen an dobai och kénnen an Atomkraaftwierker zum Asaz
kommen.

Nieft désen 2 Projeten, huet dése Létzebuerger Betrib, mat sengen iwwer 70 héich
qualifizéierte Mataarbechter, och aner Subventioune krut, fir den zanter iwwer 50 Joer
undauernden Innovatiounswéllen ze énnerstétzen an esou innovativ Produkter a Servicer an
diverse Berdicher ewéi dem Aerospatial, dem Ultra-Liichtbau oder och der Mécanique de
haute précision kénne weltwait unzebidden — mam Stempel “Made in Luxembourg”.

Wéi beurteelt d’Regierung d’Gefor, datt duerch dés Decisioun net méi genuch an
d’Moderniséierung vun Atomkraaftwierker investéiert gétt, an domat och de
Sécherheetsrisiko potenziell zouhélt?

Duerch des Decisioun kréie gewéss Investissementer e steierlechen Avantage, well ze zu enger
sécherer an nohalteger energeetescher Transitioun baidroen. Vu dat Investissementer an
Atombkraaft aus der Siicht vun der Regierung net nohalteg sinn, kréien se dése Bonus net, wat
politesch koherent ass.

Wat d’Investitiounen an d’Sécherheet vun den Atomkraaftwierker ugeet, esou hunn
d’Bedreiwer generell mat der Mise en Service vun den Anlagen d’Obligatioun fir finanziell
Récklagen unzeleeén, fir des ze bezuelen. Dat steet deemno net an Zesummenhang mat
Taxonomie-Reegelen.




3)

4)

Gesait d’'Regierung an deem Zesummenhang net d’Geleeénheet fir eng allgemeng Revisioun
vun der Taxe d’abonnement, notamment fir d’Finanzplaz Létzebuerg vis-a-vis vun der
Konkurrenz vun Dublin ze staerken?

D’Regierung gesait d’Kompetitivitéit vun der Létzebuerger Finanzplaz als ee Ganzt. Dés Fro
|éisst sech net reng op Steiermesuré reduzéieren.

D’Prioritéit fir de Fongesecteur bléift et, déi néideg Konditiounen ze schafen, fir dass
Fongemanager zu Létzebuerg eng ideal Juridictioun fanne fir hir Fongen opzeleeén a weltwait
ze verdreiwen.

De Finanzministere probéiert och @mmer sécher ze stellen, dass de legale Kader zu Létzebuerg
et der Fongenindustrie erlaabt sech weider ze entwéckelen an nei Opportunitéiten ze
ergraifen.

An deem Sénn, huet d’Regierung och rezent e Gesetzesprojet op den Instanzewee gi, fir eise
Fongegesetzeskader weider ze moderniséieren an domat d’Attraktivitéit an d’Kompetitivitéit
vun eiser Finanzplaz ze stderken.

Enner anerem ass an dem Gesetzesprojet och virgesi fir eng Rei vu Fongen op den taux
préférentiel vun 0,01% erof ze setzen oder ganz vun der Taxe d’abonnenment ze befreien. Hei
geet et virun allem och drém déi international Fongenindustrie ze encouragéieren sech fir
Létzebuerg ze entscheeden, wann se nei Produiten opleeén, déi duerch d’EU
Reglementatioun geschaaft gétt. En Beispill hei sinn déi sougenannten ELTIFS (European Long-
Term Infrastructure Funds), déi Investissementer an Infrastruktur, y compris erneierbar
Energie, férdere sollen.

Méi generell waert de Finanzministere och weiderhin europdesch an international
Entwécklunge vun Noem suivéieren an, am Dialog mam Secteur, punktuell Upassungen am
Létzebuerger Fongekader maache, fir d’Kompetitivitéit vum Secteur ze erhalen an ze stderken.

Spezialfongen (FIS) profitéieren op Basis vum Artikel 68 vun der “loi du 13 février 2007
relative aux fonds d’investissement spécialisés” automatesch vun enger taxe d’abonnement
an Héicht vun 0,01 Prozent, un deenen Investisseuren, déi op Basis vun engem klengen oder
méttleren Akommes spueren, opgrond vun de Pradispositiounen esou wéi se am Artikel
2. (1) vun deem virdrun zitéierte Gesetz festgehale sinn, awer net kénne participéieren.
Gesait d’Regierung op dar Basis eng Diskriminatioun vu Leit mat manner Verméigen duerch
den Artikel aacht vum aktuelle Budgetsgesetz? Falls net, firwat net?

Hei besteet keng Diskriminéierung. De Steiersaz vun der Taxe d’abonnement gétt net op Basis
vum Typ vun Investisseuren entscheet, mee iwwert den Typ vu Fong.

Verschidde Fongen si just fir Investissementer a kotéiert Waertpabeiere geduecht, déi
sougenannt UCITS, warend aner Typpe vu Fongen, wéi z.B. de FIS, et erlaben a manner liquid
an net kotéiert Aktivaen ze investéieren. Zum Schutz vum Investisseur hu sougenannt “Retail”
Investisseuren haaptsachlech Accés op Fongen déi méi liquid sinn. Dést ass och esou vum
europdesche Recht virgesinn a gétt streng vun de Regulateure kontrolléiert fir ze verhénneren,
dass Clienté Produiten ugebuede kréien déi net hirem Risikoprofil entspriechen.



D’Taxe d’abonnement ass eigentlech en droit d’enregistrement op d’Handelbarkeet vu
Waertpabeieren. Si representéiert also énnert eng anerer Form den droit d’enregistrement,
zu dar d’Cessioun oder d’lwwerdroe vu Waertpabeiere féiere géif. An dem Sénn, ass hiren
Objet, d’Besteierung vun der presuméierter Circulatioun vun Aktien. Prinzipiell hu Fongen déi
a kotéiert Waertpabeieren investéieren, méi eng grouss Circulatioun vun Aktien, sou dass en
méi héijen Taux vun der Taxe d’abonnement prinzipiell justifiéiert ass vis-a-vis vu Fongen déi
a manner liquid Aktivaen investéieren.

Och wa fir UCITS en Taux vun 0,05% géllt, sou huet d’Regierung Exoneratiounen agefouert,
déi besonnesch och Retail Investisseuren ze gutt kommen. Dat ass notamment de Fall bei
sougenannten Exchange Traded Funds (oder ETFs) déi en Indice boursier suivéieren, an duerch
hiren nidderege Kaschtepunkt besonnesch fir Retail Investisseure geduecht sinn. A mat den
neie gesetzlechen Upassungen, waerten Exonératiounen agefouert gi fir den neien
europaesche Pensionsproduit (PEPP) a fir ELTIFS. Och dat kénnt Spuerer mat manner
Verméigen ze gutt.

Létzebuerg, den 10. Juli 2023
(s.) Claude Turmes
Minister fir Energie

